
I. DISPOSICIONS XERAIS
PRESIDENCIA DA XUNTA DE GALICIA

LEI 14/2016, do 27 de xullo, pola que se modifica a Lei 4/2012, do 12 de abril,
da Area Metropolitana de Vigo.

Exposicion de motivos

O 10 de abril do ano 2012, o Parlamento de Galicia aprobou a Lei 4/2012, do 12 de
abril, da Area Metropolitana de Vigo. O dito texto daba cumprimento a unha reivindicacién
histérica dos concellos da area de influencia da cidade mais poboada de Galicia: a crea-
cion dunha entidade local supramunicipal coa capacidade de xestionar aqueles servizos
publicos que a propia realidade social, demografica e econdmica dos concellos integrantes

recomenda planificar e prestar de xeito coordinado en todo o territorio metropolitano.

Porén, a entrada en vigor da Lei 4/2012, do 12 de abril, non se correspondeu cunha pos-
ta en marcha inmediata do ente metropolitano, polo que se fixo necesaria a busca dun con-

senso reforzado entre as instituciéns involucradas para garantir o seu arranque efectivo.

Coa vontade de chegar a un acordo, a Xunta de Galicia puxo en marcha desde media-
dos do ano 2015 un proceso de diadlogo que a levou a recoller as impresiéns dos gobernos
municipais e dos grupos da oposicion dos catorce concellos que integraron de xeito inicial
esta area. As ditas reuniéns bilaterais sucedéronlles ata tres reuniéns multilaterais entre o
Goberno autondémico e as catorce persoas titulares das alcaldias dos concellos da Area,
ademais de varias reuniéns desenvolvidas entre os propios concellos. O proceso frutificou

finalmente co acordo acadado en Vigo na reunién que tivo lugar o 22 de febreiro de 2016.

Esta lei recolle as conclusions acadadas naquel acordo e garante un consenso reforza-
do sobre os eixes fundamentais do funcionamento da Area. Deste xeito, reférmase a Lei
4/2012, do 12 de abril, principalmente en dous aspectos concretos: o modelo de gobernan-

za e as atribucions competenciais.

No tocante ao modelo de gobernanza, o cambio fundamental é a adopcion dun sistema
de voto ponderado na Xunta de Goberno Metropolitana, o que se traduce en que o peso na
toma de decisidéns neste drgano por parte de cada alcalde ou alcaldesa sera correlativo ao
peso poboacional do concello respectivo. Como mecanismo corrector que evite eventuais
abusos de poder por parte dos municipios mais poboados, exixese de xeito complemen-
tario que os acordos da Xunta de Goberno deberan ser adoptados co voto favorable de,
cando menos, os alcaldes ou as alcaldesas de catro concellos.

Outro cambio na gobernanza afecta as vicepresidencias da Area, que pasan a ser catro
e que deberan garantir a pluralidade territorial e politica, asi como a paridade entre homes

e mulleres.

Tamén se ve afectado pola reforma o artigo regulador da Comisién de Ordenacién do
Territorio e Urbanismo da Area Metropolitana de Vigo, érgano de coordinacién interadmi-
nistrativa nestas materias. A persoa titular da presidencia da Area pasa a ocupar a vicepre-
sidencia desta comision.

Por ultimo, o mecanismo flexible que a Lei 4/2012, do 12 de abril, prevé para a incorpo-
racion de novos concellos vese complementado con outro mecanismo flexible para even-
tuais saidas dos municipios integrantes. Asi, introducense duas novas disposicions adicio-
nais que habilitan os concellos membros para suspenderen as suas achegas econdémicas
4 Area e, eventualmente, para a abandonaren cando constaten que non se adheriron a

ningun dos servizos metropolitanos.

No que respecta ao alcance e financiamento das competencias da Area Metropolitana,
a modificacion legal inclie duas novidades substanciais:

En primeiro lugar, prevese un mecanismo axil e efectivo para a asuncién do exercicio
das funciéns e dos servizos correspondentes as competencias oportunas que vén exer-
cendo a Deputacién Provincial de Pontevedra, que se une ao xa previsto para as cesions
que tenan que facer a Comunidade Auténoma e os propios concellos, garantindo que as
achegas econémicas que comporte a dita cesion tefian unha base obxectiva.

E, en segundo lugar, modificase o artigo 21 da Lei 4/2012, do 12 de abiril, relativo as
competencias da Area en materia de transporte publico de viaxeiros. Facultase a Area Me-

tropolitana de Vigo para establecer os criterios de coordinacién entre o transporte metro-
politano xestionado por ela e os transportes urbanos xestionados por concellos integrados

nela.

Para isto, créase un comité de coordinacion integrado por unha persoa representante da
Administracion xeral da Comunidade Autdbnoma, outra persoa representante dos concellos
da Area con transporte urbano e outra dos concellos carentes del. Non obstante, poderan
participar nas suas reuniéns, con voz pero sen voto, persoas representantes de cada un

dos concellos que integren a Area.

As propostas deste comité deberan ser aprobadas pola Xunta de Goberno Metropolita-
na e o plan de explotacién do transporte metropolitano debera ser aprobado pola Asemblea
Metropolitana.

Tamén se modifican os artigos 2.3, 21.1, letra €), e incorpdrase no artigo 33 una nova
letra k bis). Engadese una nova seccién «Cohesion social e territorial» cun novo artigo 32
bis. E introducense duas novas disposicions transitorias relativas a extincion dos contratos
de servizo publico de transporte existentes e ao réxime das novas incorporacions de con-

cellos ao ambito da Area Metropolitana.

Finalmente, engadese unha nova disposicion adicional, a décimo primeira, coa finalida-
de de garantir o exercicio coordinado das competencias previstas en materia de transporte
metropolitano desde o inicio, e condiciénase a efectiva posta en funcionamento da Area
Metropolitana de Vigo a incorporacién do Concello de Vigo ao Plan de transporte metropo-
litano de Galicia.

A lei estrutdrase nun artigo unico, cun total de dezanove puntos, a través dos cales se
efectian modificacions no texto da Lei 4/2012, do 12 de abril, da Area Metropolitana de
Vigo. E finaliza cunha disposicién derradeira Unica que sinala a sua entrada en vigor.

Por todo o exposto o Parlamento de Galicia aprobou e eu, de conformidade co arti-
go 13.2 do Estatuto de Autonomia de Galicia e co artigo 24 da Lei 1/1983, do 22 de febreiro,
de normas reguladoras da Xunta e da sua Presidencia, promulgo en nome de El-Rei a Lei

pola que se modifica a Lei 4/2012, do 12 de abril, da Area Metropolitana de Vigo.

K XUNTA
+ +
¢ DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




e}
Ke)
2
%2}
©
2
>
S
Vo]
s
N~
(2}
[}
™
N
—
(o)}
X
Vo]
N
[0
iy
[}
Yo
At
o
=
x
o
O]
@)
Q
Ll
>
O

DOG Diario Oficial de Galicia

+ + +
+ + +

DOG Num. 144 Luns, 1 de agosto de 2016 Pax. 33597

Artigo unico. Modificacion da Lei 4/2012, do 12 de abril, da Area Metropolitana de Vigo

A Lei 4/2012, do 12 de abril, da Area Metropolitana de Vigo, queda modificada como

segue:
Un. O numero 3 do artigo 2 queda redactado como segue:

«3. A Area Metropolitana de Vigo tera a sua capitalidade no municipio de Vigo. A cidade
de Vigo, como capital da Area Metropolitana, tera un tratamento propio na dotacién de ser-
vizos publicos da Administracion central, autondmica e provincial similar ao dunha capital

de provincia.»
Dous. O numero 2 do artigo 3 queda redactado como segue:

«2. A organizacién basica do goberno e da administraciéon da Area Metropolitana de

Vigo esta determinada pola seguinte estrutura:
a) A Asemblea Metropolitana.
b) A presidenta ou o presidente e catro vicepresidentas ou vicepresidentes.
¢) A Xunta de Goberno Metropolitana.
d) O Comité de Cooperacion.
e) A Comision Especial de Contas.»

Tres. Aletra t) do numero 1 do artigo 8 queda redactada como segue, e engadese nel
unha nova letra z) co seguinte contido :

«t) A iniciativa, a elaboracion, o impulso e a aprobacion inicial do plan de explotacion
de transporte metropolitano, coordinado coas actuacions nesta materia promovidas pola
Xunta de Galicia.»

«z) A concertacién na prestacion de certos servizos en igualdade de obrigas e dereitos
con aqueles concellos que, sen pertenceren & Area Metropolitana de Vigo, formen parte da

sUa area funcional.»

Catro. O numero 4 do artigo 10 queda redactado como segue:

«4. A Xunta de Goberno nomeara de entre os seus membros catro vicepresidencias,
que substituiran a presidencia, por orde de nomeamento, en caso de vacante, ausencia ou

impedimento para o exercicio do cargo.

A proposta das vicepresidencias corresponderalles aos grupos politicos metropolitanos
e debera recoller a pluralidade politica e territorial, asi como a paridade entre homes e

mulleres.»

Cinco. Os numeros 3 e 4 do artigo 11 quedan redactados como segue, e engadese
unha nova letra | bis) no niumero 4 do artigo 11 co seguinte contido:

«3. O voto de cada membro da Xunta de Goberno sera ponderado, en funciéon do nime-

ro de persoas representantes que cada concello tefia na Asemblea Metropolitana.

Os acordos adoptaranse por maioria absoluta do total do voto ponderado, sempre que
ademais exista o voto favorable de, cando menos, os alcaldes e as alcaldesas de catro
concellos.

4. A Xunta de Goberno correspéndenlle as seguintes atribuciéns:

a) A aprobacion dos proxectos do regulamento organico, dos proxectos de ordenanzas e
do proxecto do plan metropolitano cuadrienal e mais a aprobacion da proposta do proxecto
do plan de explotacién do transporte metropolitano, para efectos da sua elevacion a Asem-

blea Metropolitana co obxecto da sua aprobacion inicial.
b) A aprobacion do proxecto do orzamento.

c) Coordinar as actuaciéns dos concellos integrados na Area Metropolitana coas demais
administracions publicas que incidan na sua demarcacion territorial.

d) A autorizacion, a disposicion de gastos e o recofiecemento das obrigas nas materias
da sua competencia, e a disposicion dos gastos que autorice a Asemblea.

e) As contratacions de toda clase, como 6rgano de contratacion, independentemente da
sua contia e do seu numero de anualidades, agas as que lles estean expresamente reco-

fecidas a presidenta ou ao presidente e 4 Asemblea Metropolitana nesta lei e na normativa
de réxime local.

f) As concesions de toda clase, asi como a xestidén, a adquisicion e o alleamento do
patrimonio.

g) O exercicio das accions xudiciais e administrativas en materia da sta competencia.
h) Exercer a potestade sancionadora, salvo que por lei estea atribuida a outro érgano.

i) A aprobacién da relacion de postos de traballo, das retribucions do persoal de acordo
co orzamento aprobado pola Asemblea Metropolitana, da oferta de emprego publico, das
bases das convocatorias de seleccion e provision dos postos de traballo, do nomeamento
do persoal directivo e da separacién do servizo das funcionarias e dos funcionarios da Area
Metropolitana, do despedimento do persoal laboral, do réxime disciplinario e das demais en
materia de persoal que non lle estean expresamente atribuidas a outro érgano.

j) Aprobar as propostas elaboradas polo Comité de Coordinacién do Transporte Metro-
politano.

k) Exercer as competencias que lle sexan delegadas pola Asemblea Metropolitana ou
pola presidenta ou o presidente.

[) Nomear de entre os seus membros catro vicepresidentas ou vicepresidentes.

| bis) Realizar control permanente dos servizos publicos que foron obxecto de concesion
ou de xestién directa, asi como do cumprimento dos seus pregos.

m) As demais que lle correspondan de acordo coas disposicions legais vixentes.»
Seis. Débese engadir no numero 1 do artigo 13 o seguinte:

«Garantirase, polo menos, unha persoa representante de cada grupo politico, nos ter-
mos recollidos na Lei de bases de réxime local.»

Sete. Engadese unha nova letra i) no numero 2 do artigo 15 co seguinte contido:

«i) Cohesioén social e territorial.»

Oito. O artigo 21 queda redactado como segue:
«Artigo 21.  Transporte publico de viaxeiros

1.AArea Metropolitana de Vigo, neste ambito competencial, exercera as seguintes fun-

cions:

a) Ordenar, xestionar, planificar, inspeccionar e sancionar os servizos de transporte pu-
blico regular de viaxeiros e viaxeiras de caracter interurbano que atendan exclusivamente
traficos no ambito da Area Metropolitana de Vigo. Estas facultades exerceranse de confor-
midade coa lexislacion sectorial que resulte aplicable e sen prexuizo das facultades que
corresponden a Administracion autonémica e a outras administracions respecto do sistema
xeral de transportes.

b) Ordenar e intervir administrativamente os servizos de transporte maritimo de persoas
con orixe e destino nos municipios da Area Metropolitana, de conformidade co disposto na
lexislacién vixente.

c) Ordenar e intervir administrativamente o servizo de taxi no ambito territorial da Area
Metropolitana no marco establecido pola regulacién do transporte publico de persoas en
vehiculos turismo.

d) Establecer os criterios de coordinacion entre os servizos de transporte publico de
viaxeiros e viaxeiras de caracter interurbano da sua competencia e os servizos de trans-
porte urbano que operen en territorio metropolitano.

e) Intervir, como tal Area Metropolitana, na coordinacion, no territorio da Area, dos trans-
portes ferroviario e aéreo, nos termos e co alcance previstos na normativa xeral que resul-
te aplicable e nas disposicions que emanen das administraciéns titulares destas lifias de
transporte.

2. Con independencia da asuncion progresiva das linas de transporte terrestre, de acor-
do co sinalado na disposicion transitoria cuarta, a Area Metropolitana de Vigo procedera
a elaboracion dun plan de explotacion do transporte metropolitano, que sera tramitado e
aprobado segundo o previsto na Lei 6/1996, do 9 de xullo, de coordinacion dos servizos de
transporte urbanos e interurbanos por estrada de Galicia, e que integrara as previsions do
Plan de transporte metropolitano de Galicia.

Para estes efectos, a Administracién xeral da Comunidade Auténoma dotara o plan
das axudas economicas necesarias consonte os criterios seguidos con todas as areas de
transporte integradas no Plan de transporte metropolitano de Galicia.

3. A coordinacion dos servizos de transporte publico de viaxeiros e viaxeiras que operen
en territorio metropolitano, e sobre os cales tefian competencias a Area e os concellos in-
tegrados nela, exercerase nos seguintes termos:

a) Constituirase o Comité de Coordinacién do Transporte Metropolitano como 6rgano
colexiado adscrito &4 Area Metropolitana, que formulara propostas de coordinacién dos ser-
vizos de transporte metropolitano de viaxeiros e viaxeiras por estrada e de ria, transferidos
& Area Metropolitana, e do transporte urbano dos concellos integrantes da Area Metropo-
litana.

b) O Comité de Coordinacién do Transporte Metropolitano estara constituido por unha
persoa representante da Administracion xeral da Comunidade Auténoma, unha persoa re-
presentante dos concellos integrantes da Area Metropolitana que non presten servizos de
transporte urbano e unha persoa representante dos concellos metropolitanos que presten
servizos de transporte urbano.

Poderanse incorporar ao Comité de Coordinacién do Transporte Metropolitano, con voz
e sen voto, as persoas representantes de organismos con competencia sobre transportes
publicos que operen no territorio metropolitano e sexan susceptibles de coordinacion co
transporte metropolitano, e nomeadamente unha persoa representante da cada concello
metropolitano.

4. O Comité de Coordinacion do Transporte Metropolitano exercera as seguintes fun-
cions:

a) Elaborar a proposta de coordinacion das rutas, as frecuencias, os horarios e as pa-
radas entre autobuses urbanos, interurbanos e transporte de ria metropolitano, asi como a
sUa interconexion con outros medios de transporte.

b) Elaborar a proposta de determinacién das condicions de penetrabilidade do transpor-
te interurbano nos sistemas de transporte urbano, que se deberan incorporar nos pregos
de condiciéns para a contratacién de transporte urbano de concellos membros da Area
Metropolitana de Vigo.

c) Elaborar a proposta de determinacion das condicions de penetrabilidade do transpor-
te urbano nos sistemas de transporte interurbano, que se deberan incorporar nos pregos
de condiciéns para a contratacion de transporte interurbano da Area Metropolitana de Vigo.

d) Desefiar e elaborar a proposta do plan de coordinacién dos sistemas tarifarios e de
billete de viaxe integrado do transporte publico de viaxeiros e viaxeiras que se desenvolva
na Area Metropolitana de Vigo.

Os titulos de viaxes das lifias interurbanas de caracter xeral seran accesibles a todas
as persoas usuarias, sen discriminacion por empadroamento, agas bonificaciéns sociais
dirixidas a colectivos especificos.

e) Elaborar a proposta de calendario e as acciéns encamifadas ao establecemento do
billete integrado no transporte publico de viaxeiros e viaxeiras que se desenvolva na Area
Metropolitana de Vigo.

f) Elaborar a proposta de coordinacion e garantia de compatibilidade do medio de paga-
mento co do resto de areas de transporte metropolitano de Galicia.

g) Realizar o control permanente dos servizos publicos concesionados ou de xestion
directa, asi como do cumprimento dos seus pregos, cando a competencia en transporte
metropolitano estea completamente transferida & Area Metropolitana de Vigo.

5. Este comité reunirase cada seis meses ou en calquera momento por solicitude de
calquera dos seus membros.

6. As propostas do Comité de Coordinacion do Transporte Metropolitano seran eleva-
das, para a sua aprobacion, aos drganos de goberno metropolitano competentes.»

Nove. O numero 2 do artigo 31 queda redactado como segue:

«2. A presidencia da Comisién de Ordenacion do Territorio e Urbanismo da Area Me-
tropolitana de Vigo corresponderalle & persoa titular da consellaria competente en materia
de ordenacién do territorio e urbanismo ou a persoa en quen delegue. A vicepresidencia
corresponderalle a quen sexa titular da presidencia da Area Metropolitana. Esta comisién
estara integrada por vinte membros, ademais da presidenta ou do presidente da Comision,
dez en representacion da Administraciéon xeral da Comunidade Auténoma de Galicia e dez

en representacion da Area Metropolitana de Vigo, cinco dos cales seran elixidos polo Con-
cello de Vigo en proporcion ao numero de concelleiras ou concelleiros que tefa cada grupo
politico no Pleno. Entre estes dez vogais incluese o vicepresidente ou a vicepresidenta.»

Dez. Débese crear unha nova seccion décima no capitulo Ill, «Potestades e compe-
tencias», co seguinte contido:

«Seccion 10%. Programas de cohesion social e territorial
Artigo 32 bis

Planificar e avaliar programas que permitan, desde as politicas sociais publicas, e coa
participacién dos axentes sociais, reducir a desigualdade interterritorial e que contribuan
a mellorar as garantias de proteccion e atencién social dos vecifios e das vecifias da Area

Metropolitana.»

Once. Engadese unha nova letra k bis) no nimero 1 do artigo 33, que queda redacta-
da co seguinte contido:

«k bis) Participacion nos tributos do Estado e da Xunta de Galicia, nos termos que acor-
den a Comision Nacional de Administracion Local e a Subcomision Permanente de Réxime
Econdémico e Financeiro da Comisién Galega de Administracién Local, respectivamente,
sen que en ningun caso esta ultima supofa a alteracion do coeficiente global de participa-
cion das administracions locais nos ingresos da Comunidade Autbnoma.»

Doce. Suprimese a letra d) do numero 1 do artigo 34.
Trece. A disposicion adicional sexta queda redactada como segue:

«Disposicion adicional sexta. Traspaso de servizos e funcions das entidades locais
territoriais & Area Metropolitana de Vigo

1. Cando se trate de competencias da Deputacion, dos concellos ou doutras entidades
locais atribuidas por esta lei @ Area Metropolitana de Vigo, constituirase para cada entidade
local unha comisién paritaria mixta, integrada por tres persoas representantes do respecti-
vo ente, elixidas polo Pleno ou por un érgano equivalente, e outras tres da Area Metropoli-
tana, elixidas pola Asemblea Metropolitana.

2. A Comisién sera presidida pola presidenta ou o presidente da Area Metropolitana de
Vigo, e formaran parte dela as duas persoas representantes metropolitanas elixidas pola
Asemblea Metropolitana. As persoas representantes do concello seran elixidas polo Pleno,

e as alcaldesas ou os alcaldes seran sempre membros natos da Comision.

3. A materializacion do traspaso das competencias das entidades locais realizarase nos
termos establecidos nas duas disposicions anteriores, asi como na normativa autonémica
vixente, e requirira a aprobacién, tanto por parte do 6érgano competente da corporacién
local —segundo o establecido na lexislacion basica de réxime local- coma por parte da
Asemblea Metropolitana, das propostas consensuadas nas comisiéns mixtas paritarias.

4. No ambito territorial da Area Metropolitana de Vigo, este ente asumira o exercicio das
funcions e dos servizos correspondentes as competencias previstas nesta lei que vifan
sendo exercidas pola Deputaciéon Provincial, con pleno respecto ao nucleo esencial da

autonomia provincial.

Para estes efectos, a Deputacion Provincial cedera, logo de acordo, as funcions e os
servizos correspondentes s competencias previstas nesta lei en favor da Area Metropoli-
tana de Vigo, para a sua xestion dentro do ambito territorial dos concellos integrantes, asi
como 0s recursos materiais, persoais e financeiros necesarios para a sua execucion, que

deberan ser acordados na Comision Mixta Paritaria.

5. As achegas econdémicas municipais que comporten os servizos traspasados seran
calculadas atendendo as premisas de racionalidade e de non incremento do gasto publico
e determinadas, en todo caso, polo custo efectivo neto.»

Catorce. Modificase o segundo paragrafo da disposicién adicional oitava, que queda
redactado co seguinte contido:

«A ampliacién establecida nesta disposicion seralles aplicable a aqueles concellos
limitrofes con algun outro que xa forme parte da Area Metropolitana cuxos nucleos de
poboacion tefian vinculacions econdmicas e sociais que fagan precisas a planificacion
conxunta e a coordinacién de determinados servizos e obras para garantir a sua presta-
cion integral e adecuada no ambito de todo o territorio, asi como para acadar a eficacia dos
investimentos publicos.

Polo tanto, no caso de que a solicitude dun concello se refira a un novo ingreso, deberan
concorrer as circunstancias sinaladas no paragrafo anterior.»

Quince. Engadese unha nova disposicion adicional novena co seguinte contido:
«Disposicion adicional novena. Suspensién de obrigas econémicas

1. Logo de transcorrer dous anos desde a sUa incorporacién & Area Metropolitana, e
sempre que non se materializase a adhesién a ningun dos servizos publicos prestados
polo organismo metropolitano, o concello, logo de acordo por maioria absoluta do Pleno
da corporacion municipal, podera suspender durante dous anos o cumprimento das suas
obrigas economicas.

2. A Xunta de Goberno Metropolitana tomara razén do acordo municipal e declarara a
suspension do dereito de voto do representante do concello solicitante por idéntico prazo.»

Dezaseis. Engadese unha nova disposicion adicional décima co seguinte contido:
«Disposicion adicional décima. Abandono da Area Metropolitana

1. Ao finalizar o periodo de suspension previsto na disposicion adicional novena, o con-
cello, logo de acordo por maioria absoluta do Pleno da corporacion municipal, debera co-
municar a Xunta de Goberno Metropolitana a decision de reincorporarse como membro de
pleno dereito ou solicitar o abandono da Area Metropolitana definitivamente.

2. O abandono sera aceptado polo Consello da Xunta de Galicia, no prazo de seis me-
ses, mediante decreto en que se alterara o ambito territorial da Area Metropolitana e que
se ditara logo do tramite de audiencia previsto na disposicion adicional oitava.

3. Mentres non se aprobe o decreto a que se refire o paragrafo anterior, o concello con-
tinuara na situacion prevista na disposicion adicional novena.»

Dezasete. Engadese unha nova disposicion adicional décimo primeira co seguinte
contido:

«Disposicion adicional décimo primeira.  Efectiva posta en funcionamento da Area Me-
tropolitana de Vigo

1. A efectiva posta en funcionamento da Area Metropolitana de Vigo requirira a previa
integracion efectiva do transporte urbano de Vigo no Plan de transporte metropolitano de

Galicia, logo da formalizacion do correspondente convenio de adhesién entre a Xunta de
Galicia e o concello. Esta incorporacion realizarase nas mesmas condiciéns ca o resto dos
concellos galegos adheridos ao plan, garantindo a igualdade de tratamento de todas as

persoas usuarias.

2. Esta incorporacién non supofera ningun incremento na achega prevista no Plan de
transporte metropolitano de Galicia para a Xunta de Galicia ou para os outros concellos, nin

ningunha limitacion ao numero de persoas usuarias.»
Dezaoito. Engadese unha nova disposicién transitoria cuarta co seguinte contido:
«Disposicion transitoria cuarta. Extincion dos contratos existentes

A extincion progresiva dos contratos de xestion de servizos de transporte publico regu-
lar de viaxeiros e viaxeiras que non atendan exclusivamente traficos en territorio da Area
Metropolitana de Vigo determinara a asuncién por esta das competencias establecidas no
artigo 21.1, respecto do territorio metropolitano. A Xunta de Galicia conservara as compe-

tencias sobre o territorio non metropolitano, sen prexuizo da necesaria coordinacion.»
Dezanove. Engadese unha nova disposicidn transitoria quinta co seguinte contido:
«Disposicion transitoria quinta. Réxime das novas incorporacions

Ata que a Area Metropolitana de Vigo proceda & elaboracién e aprobacién do plan de
explotacion do transporte metropolitano previsto no artigo 21.2, os concellos que se adhi-
ran & Area Metropolitana con posterioridade & entrada en vigor desta lei deberan incorpo-

rarse, con caracter inmediato, ao Plan de transporte metropolitano de Galicia.»
Disposicion derradeira unica. Entrada en vigor
Esta lei entrara en vigor ao mes da sua publicacién no Diario Oficial de Galicia.

Vigo, vinte e sete de xullo de dous mil dezaseis

Alberto Nufez Feijoo
Presidente

